КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса олӧмӧ пӧртысь власьт системаын Коми Республикаса канму чинъясын уджалысь торъя чина йӧзӧс премируйтӧм, ошкӧм да наградитӧм йылысь да Коми Республикаса Юралысьлысь ӧткымын индӧд вынтӧмӧн лыддьӧм йылысь
"Коми Республикаса торъя канму чинъясын уджалысь йӧзлы канмусянь гарантияяс йылысь", "Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь" Коми Республикаса оланпасъяс збыльмӧдӧм могысь шуа:
1. Вынсьӧдны Коми Республикаса олӧмӧ пӧртысь власьт системаын Коми Республикаса канму чинъясын уджалысь торъя чина йӧзӧс ошкӧм да наградитӧм йылысь положение 1 №-а содтӧд серти.
2. Вынсьӧдны Коми Республикаса олӧмӧ пӧртысь власьт системаын Коми Республикаса канму чинъясын уджалысь торъя чина йӧзӧс премируйтӧм йылысь положение 2 №-а содтӧд серти.
3. Лыддьыны вынтӧмӧн тайӧ Индӧд вынсялан лунсянь:
1) "Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс премируйтӧм, ошкӧм да наградитӧм йылысь" Коми Республикаса Юралысьлысь 2011 во ода-кора тӧлысь 13 лунся 74 №-а Индӧд;
2) "Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь" Коми Республикаса Юралысьлӧн 2012 во сора тӧлысь 16 лунся 85 №-а Индӧд дорӧ содтӧдса 1 пункт.
4. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Юралысьлӧн Администрацияса Юрнуӧдысьлы.
5. Тайӧ Индӧдыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Юралысь                                                                     С. Гапликов
Сыктывкар
2017 вося кӧч тӧлысь 4 лун
85 №
ВЫНСЬӦДӦМА
Коми Республикаса Юралысьлӧн
2017 во кӧч тӧлысь 4 лунся 85 №-а Индӧдӧн
(1 №-а содтӧд)
Коми Республикаса олӧмӧ пӧртысь власьт системаын Коми Республикаса канму чинъясын уджалысь торъя чина йӧзӧс ошкӧм да наградитӧм йылысь 
ПОЛОЖЕНИЕ 
1. Тайӧ Положениеыс ладмӧдӧ Коми Республикаса олӧмӧ пӧртысь власьт системаын Коми Республикаса канму чинъясын уджалысь чина йӧзӧс ошкан да наградитан сикасъяс, условиеяс да пӧрадок, мыйясӧс индӧма "Коми Республикаса Юралысь, Коми Республика Веськӧдлан котыр да Коми Республикаса олӧмӧ пӧртысь власьт системаын органъяс йылысь" Коми Республикаса Оланпаслӧн 3 статьяса 1 юкӧнлӧн 2-11 пунктъясын (водзӧ - Коми Республикаса чина йӧз).
2. Коми Республикаса чина йӧзлы сетӧны татшӧм сикас ошкӧмъяс да наградаяс:
1) Коми Республикаса Юралысьлӧн аттьӧалӧм;
2) ӧтчыдысь сьӧмӧн ошкӧм мынтӧмӧн Коми Республикаса Юралысьлӧн аттьӧалӧм;
3) ӧтчыдысь сьӧмӧн ошкӧм мынтӧм;
4) дона козин сетӧм;
5) оланпастэчасӧн индӧм мукӧд сикас ошкӧмъяс да наградаяс.
3. Коми Республикаса чина йӧзӧс ошкӧны да наградитӧны татшӧм случайяс дырйи:
1) Коми Республикаӧс социальнӧй да экономика боксянь сӧвмӧдӧмӧ, курируйтан нырвизьяс (юкӧнъяс) сӧвмӧдӧмӧ тӧдчана пай пуктӧмысь;
2) социально-экономическӧй да инвестиция проектъяс збыльмӧдан бӧртасъяс серти;
3) канму да уджсикасъяслы сиӧм гажъяскӧд йитӧдын;
4) тӧдчана кадпасъяс, торъя мортлы сиӧм либӧ тшупӧда пасъяскӧд йитӧдын (30, 35, 40, 45, 50, 55, 60, 65);
5) кандидатскӧй да докторскӧй диссертацияяс дорйӧмкӧд йитӧдын.
4. Ошкӧм да наградитӧм йылысь помшуӧмыс примитсьӧ:
1) Коми Республикаса Веськӧдлан котырӧн Юрнуӧдысь, Коми Республикаса Юралысьлӧн Администрацияӧн Юрнуӧдысь, Коми Республикаӧс торъя петкӧдлысь, Россия Федерацияса Президент бердын Коми Республикаӧс пыр петкӧдлысь, Россия Федерацияса Рытыв-Войвыв дінмуын Коми Республикаӧс петкӧдлысь, Коми Республикалӧн канму органса юрнуӧдысь, мый котыртӧма Коми Республикаса Юралысьӧн, Коми Республикаын асшӧр уджалысьяслысь инӧдъяс торъя дорйысь серти – Коми Республикаса Юралысьӧн;
2) Коми Республикаса Веськӧдлан котырӧн Юрнуӧдысьӧс Медводдза вежысь, Коми Республикаса Веськӧдлан котырӧн Юрнуӧдысьӧс вежысьяс (Коми Республикаса Веськӧдлан котырӧн Юрнуӧдысьӧс вежысьяс кындзи, кодъяс ӧтпырйӧ уджалӧны тайӧ пунктса 1 пунктулын индӧм чинъясын), Коми Республикалӧн олӧмӧ пӧртысь власьт органъясса юрнуӧдысьяс, кодъяс уджалӧны Коми Республикаса Веськӧдлан котырлӧн веськӧдлӧм улын, Коми Республикаса Веськӧдлан котырӧ пырысьяс серти, кодъяс пыр уджалӧны уджсикас подув вылын, - Коми Республикаса Веськӧдлан котырӧн Юрнуӧдысьлӧн представление серти Коми Республикаса Юралысьӧн, кӧні лоӧ подулалӧма ошкӧм да (либӧ) наградитӧм вылӧ представлениесӧ.
5. Коми Республикаса чина мортӧс ошкӧм да наградитӧм вылӧ представление сетӧны сэк, кор сылӧн абу бырӧдтӧм дисциплинарнӧя мыждӧм.
6. Коми Республикаса чина мортлы ошкӧмъяс да наградаяс сетӧм йылысь помшуӧм, кутшӧмъясӧс индӧма тайӧ Положениелӧн 2 пунктса 1-4 пунктувъясын, оформитӧны Коми Республикаса Юралысьлӧн тшӧктӧмӧн. Ошкӧм да наградитӧм йылысь Коми Республикаса Юралысьлысь тшӧктӧм балаяссӧ дасьтӧ Коми Республикаса Юралысьлӧн Администрация тайӧ Положениеса 4 пунктын индӧм помшуӧм примитан лунсянь 5 уджалан лун чӧжӧн.
7. Мукӧд сикас ошкӧмъяс да наградаяс сетӧм йылысь помшуӧм оформитӧны оланпастэчасын индӧм пӧрадок серти.
ВЫНСЬӦДӦМА
Коми Республикаса Юралысьлӧн
2017 во кӧч тӧлысь 4 лунся 85 №-а Индӧдӧн
(2 №-а содтӧд)
Коми Республикаса олӧмӧ пӧртысь власьт системаын Коми Республикаса канму чинъясын уджалысь торъя чина йӧзӧс премируйтӧм йылысь 
ПОЛОЖЕНИЕ
1.Тайӧ Положениеыс ладмӧдӧ Коми Республикаса олӧмӧ пӧртысь власьт системаын Коми Республикаса канму чинъясын уджалысь чина йӧзӧс премируйтан условиеяссӧ да пӧрадоксӧ, кутшӧмъясӧс индӧма "Коми Республика Юралысь, Коми Республика Веськӧдлан котыр да Коми Республикаса олӧмӧ пӧртысь власьт системаын органъяс йылысь" Коми Республикаса Оланпасын 3 статьялӧн 1 юкӧнса 2-11 пунктъясын (водзӧ – Коми Республикаса чина йӧз).
2. Коми Республикаса чина йӧзӧс премируйтӧны Коми Республикаса чина йӧзӧн уджсикас серти служебнӧй уджын окталун да бӧртас петкӧдласъяс серти воӧдчӧм значениеяс подув вылын, мыйясӧс урчитӧма Коми Республикаса Юралысьӧн, а сідзжӧ служебнӧй контрактӧн (водзӧ – окталун да бӧртас петкӧдлас).
3. Коми Республикаса Юралысьлӧн Администрация медводдза, мӧд да коймӧд кварталъяслӧн кывкӧртӧдъяс серти сетӧ отчётнӧй квартал бӧрын мунысь тӧлысьлӧн 20 лунӧдз кадколастӧ Коми Республикаса Юралысьлы Коми Республикаса чина йӧзӧн окталун да бӧртас петкӧдлас серти воӧдчӧм значениеяс йылысь юӧр, медым примитны премируйтӧм йылысь помшуӧм.
4. Волӧн кывкӧртӧдъяс серти Коми Республикаса Юралысьлӧн Администрация ӧшым тӧлысь 20 лунӧдз кадколастӧ сетӧ Коми Республикаса Юралысьлы Коми Республикаса чина йӧзлӧн окталун да бӧртас петкӧдлас серти воӧдчӧм значение йылысь юӧр, медым примитны премируйтӧм йылысь помшуӧм.
5. Коми Республикаса чина йӧзӧс премируйтӧм йылысь, та лыдын премия мында йылысь, помшуӧмсӧ примитӧ Коми Республикаса Юралысь юӧр босьтан лунсянь 7 лун чӧжӧн, кутшӧмӧс индӧма тайӧ Положениелӧн 3 да 4 пунктъясын лӧсялӧмӧн.
6. Коми Республикаса чина мортӧс премируйтӧны сэк, кор сылӧн абу бырӧдтӧм дисциплинарнӧя мыждӧм.
7. Коми Республикаса чина мортӧс премируйтӧм йылысь помшуӧм оформитӧны Коми Республикаса Юралысьлӧн тшӧктӧмӧн. Коми Республикаса чина йӧзӧс премируйтӧм йылысь Коми Республикаса Юралысьлысь тшӧктӧм балаяссӧ дасьтӧ Коми Республикаса Юралысьлӧн Администрация тайӧ Положениелӧн 5 пунктын индӧм помшуӧм примитан лунсянь 5 уджалан лун чӧжӧн.

